ПРЕДЛОГ  НА ЗАКОН ЗА ИЗМЕНУВАЊЕ И ДОПОЛНУВАЊЕ

НА  ЗАКОНОТ ЗА ПОЖАРНИКАРСТВОТО

Член 1

Во Законот за пожарникарството  („Службен весник на Република Македонија“ бр. 67/04, 81/07, 55/13, 158/14 и 193/15), во членот 5 став (4)  по зборот „Градско” сврзникот „и“ се брише, се става запирка, по зборот „Чашка“ се додаваат зборовите „и Лозово“, а зборовите „општината  Св . Николе за општината Лозово“ се бришат.

                                                                        Член 2

Во  членот 5 ставот (6) се брише.

                                                             Член 3
Во членот 11-а се додава нов став  (2) кој гласи:
„(2) Професионалните пожарникари вработени во територијалните противпожарни единици имаат статус на овластени службени лица во областа на безбедноста.“

                                                                   Член 4
По членот 35 се додава нов член 35-а кој гласи:

                                                                   „Член 35-а

Професионалните пожарникари  во територијалните противпожарни единици се овластени за:

- собирање информации  и податоци  за настанатиот пожар,

- пренасочување, насочување или ограничување на движењето на лица и превозни средства на определен простор на кој се случил пожарот, експлозијата или природната непогода и друга несреќа, до пристигнувањето на припадниците на полицијата и 

- предупредување на граѓаните за опасноста од пожар, експлозија и друга опасност, како и потребата од евакуирање.“

                                                                        Член 5
Во членот 38 ставот 1 се менува и гласи:

„(1) Заради примена на овластувањата од членовите 35, 35-а и 37 на овој закон професионалните пожарникари од територијалните противпожарни единици имаат службени легитимации.

По ставот 1 се додава нов став 2 кој гласи:

„(2) Легитимациите од ставот (1) на овој закон ги издава градоначалникот на единицата на локалната самоуправа која ја формирала територијалната противпожарна единица во која се вработени професионалните пожарникари.“

Ставовите (2) и (3) стануваат ставови (3) и (4). 
                                                                       Член 6
Во членот 50 став (6) по зборот „критериуми“ се става запирка и се додаваат зборовите „имајќи ги во вид бројот на жители на општините“.

Во членот 54 став (1) се додава нова алинеја која гласи:

· не ја почитува одредбата од член 6 став (5) од овој закон.
                                                                     Член 7
Овој закон влегува во сила осмиот ден од денот на објавувањето во „Службен весник на Република Македонија“.
